
15.Oktober.2017                                           UKA2017/130 

Pisortatigoortumik marlunnik inuiattut erinarsuuteqarnerput nalilersoqqittariaqar-

nerlutigu apeqquteqaat aallaavigalugu oqallisissiaq.         

(Inatsisartunut ilaasortaq, Peter Olsen, Inuit Ataqatigiit) 

Inuiattut erinarsuuteqarnerput marluinnik pillugu § 36 naapertorlugu oqallisissiamut qaqinne-

qartumut Inatsisartunut ilaasortamit, Peter Olsen-mut qujavugut imatullu oqaaseqarfigis-

savarput Partii Naleqqamiit.  

Apeqqut imaannaanngitsoq qaqippat qularnanngitsumik inuppassuarnut attuisussaq, tunnga-

vilersuutivit ilaani imatut allapputit, siulittaasoq issuaalaarpunga 

“tunngaviusumik inatsisitaarnissatsinnut tunngatillugu isumalioqatigiissitarsuup pilersinne-

qarsimasup suliassaata ilaannut ilanngutsiinnarsinnaanginnerparput ? Inuiaqatigiit aperineqar-

sinnaannginnerpat apeqqut tamanna pillugu”  issuaaneq naavoq.  

Apeqqut tamanna qaqitat pillugu tunngaviusumik Inatsisitaarnissatsinnut isumalioqatigiis-

sitarsuup suliassaasa ilagissappassuk, suliassaasalumi ilagisariaqarpaat, mininneqarsinnaan-

ngitsutullu isigisariaqarput makkua: 

1) Tunngaviusumik Inatsit 

2) Nunarput qanoq taaguuteqalissava ? 

3) Inuiattut immitsinnut qanoq taasalissaagut ? 

4) Kunngiitsuuffiussaaguut, Imaluunniit Presidenteqassaaguut, allatulluunniit qanoq ? 

5) Erfalasorqarnerput, nutaamik unammisitsissutigissanerparput ? 

6) Inuiattut erinarsuuteqarnerput nutaamik unammisitsissutigissanerparput,  erinarsuutit 

Nutaat, pioreersullu, kiisalu pisoqqat ilanngullugit ?  

Tassami nutaamik nalilersorneqarlutik tunngaviusumik Inatsisitaarnissatsinnut Isumalioqa-

tigiissitarsuarmi ataatsikkut suliarineqarunik soorlu naleqqunnerussasoq. 

Aammalu apeqqutit imaannaanngitsut ataatsimiitsitaliani susassaqartuni suliarineqarunik 

isumaqarpugut naleqqunnerussasut. 

Taamatut oqaaseqarluta siunnersuut aappassaaniinnginnerani ataatsimiititaliamut susassa-

qartumut innersuupparput, ataatsimiititaliallu sulilluarnissaanik kissaallugu.   

Qujanaq 

Henrik  Fleischer 


